
---------------------------------------------------------------------------------------------------
Հիմք ընդունելով  Հայաստանի Հանրապետության աշխատանքային օրենսգրքի 159-րդ հոդվածի 1-ին մասը` Հայաuտանի  Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի հուլիսի 7-ի «Առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերության գործադիր մարմնի ընտրության (նշանակման) մրցույթի օրինակելի կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 992-Ն որոշման հավելվածի՝
1) N 1 ձևի 5.6.-րդ կետում «24» թիվը փոխարինել «20» թվով,

2) N 2 ձևի 4.6-րդ կետում «24» թիվը փոխարինել «20» թվով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ առողջապահության նախարար                         Հարություն Քուշկյան

ՀԻՄՆԱՎՈՐՈՒՄ
«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ` նախագիծ) անհրաժեշտությունը պայմանավորված է Հայաստանի Հանրապետոթյան կառավարության 2011 թվականի հոլիսի 7-ի N 992-Ն որոշմամբ (այսուհետ` որոշում) նախատեսված առողջապահական բաժնետիրական ընկերությունների գործադիր մարմինների հետ կնքվող աշխատանքային պայմանագրերը Հայաստանի Հանրապետության աշխատանքային օրենսգրքի պահանջներին համապատասխանեցնելու անհրաժեշտությամբ: 

Մասնավորապես` որոշմամբ հաստատված N 1 և N 2 ձևի աշխատանքային օրինակելի պայմանագրերի համապատասխան` տնօրենին տրամադրվում է 24 աշխատանքային օր տևողությամբ ամենամյա վարձատրվող արձակուրդ, ինչը նախատեսվում է փոխարինել 20 աշխատանքային օր ամենամյա վարձատրվող արձակուրդով: 

Վերոնշյալ փոփոխությունն անհրաժեշտ է՝ ի նկատի ունենալով, որ որոշմամբ հաստատված աշխատանքային օրինակելի պայմանագերին համապատասխան տնօրենի համար նախատեսվում է 5-օրյա աշխատանքային շաբաթ, իսկ Հայաստանի Հանրապետության աշխատանքային օրենսգրքի 159-րդ հոդվածի 1-ին մասի համաձայն` «Ամենամյա նվազագույն արձակուրդի տևողությունը հնգօրյա աշխատանքային շաբաթվա դեպքում 20 աշխատանքային օր է, իսկ վեցօրյա աշխատանքային շաբաթվա դեպքում` 24 աշխատանքային օր»: 

Ի նկատի ունենալով վերոնշյալը` որոշմամբ հաստատված առողջապահական բաժնետիրական ընկերությունների տնօրենների հետ կնքվող օրինակելի աշխատանքային պայմանագրերում ամենամյա վարձատրվող արձակուրդին վերաբերող դրույթներում «24» թիվը փոխարինվել է «20» թվով: 
2. Ընթացիկ իրավիճակը և խնդիրները 
ՀՀ կառավարության 2011 թվականի հուլիսի 7-ի որոշմամբ հաստատվել է N1 ձևի Առողջապահական պետական ոչ առևտրային կազմակերպությունների աշխատանքային օրինակելի պայմանագիրը, ինչպես նաև N 2 ձևի հարյուր տոկոս` պետությանը սեփականության իրավունքով պատկանող առողջապահական բաժնեմաս ունեցող բաժնետիրական ընկերությունների գործադիր մարմինների հետ կնքվող աշխատանքային օրինակելի պայմանագիրը, որոնցով կարգավորվում են առողջապահական բաժնետիրական ընկերությունների տնօրենների հետ աշխատանքային հարաբերությունները:

Նախագծի հիմնական խնդիրն է, նկատի ունենալով Հայաստանի Հանրապետության աշխատանքային օրենսգրքում ամենամյա վճարովի արձակուրդին վերաբերող դրույթները, որոշմամբ հաստատված օրինակելի պայմանագրերում նախատեսել 20-օրյա ամենամյա վճարովի արձակուրդ:

3. Կարգավորման նպատակը և բնույթը

«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի նպատակն է առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների տնօրեններին տրամադրել Հայաստանի Հանրապետության աշխատանքային օրենսգրքի դրույթներին համապատասխան ամենամյա վճարովի արձակուրդ:
4. Նախագծի մշակման գործընթացում ներգրավված ինստիտուտները և անձինք
 Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի իրավաբանական վարչության աշխատակիցները:
5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում ակնկալվում է առողջապահական պետական ոչ առևտրային կազմակերպությունների և հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահական բաժնետիրական ընկերությունների տնօրեններին տրամադրել 20 աշխատանքային օր ամենամյա վճարովի արձակուրդ` Հայաստանի Հանրապետության աշխատանքային օրենսգրքի 159-րդ հոդվածին համապատասխան: 
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ պետական բյուջե ծախսային մասում ավելացումներ չեն սպասվում:
Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին
«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ` 




Հ.ՔՈՒՇԿՅԱՆ

Տ Ե Ղ Ե Կ Ա Ն Ք
«Հայաստանի Հանրապետության կառավարության 2011 թվականի հուլիսի 7-ի N 992-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի  կապակցությամբ շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարար
	Դիտողություններ և առաջարկություններ չկան:
	-
	-

	ՀՀ ֆինանսների նախարար

	Դիտողություններ և առաջարկություններ չկան:
	-
	-

	ՀՀ աշխատանքի և սոցիալական հարցերի նախարար
	Դիտողություններ և առաջարկություններ չկան:
	-
	-


 
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                                Հ.ՔՈւՇԿՅԱՆ






